
 پوختە 

شارستانیەت و مێژو دو چەمكی سەربەخۆن، بەڵام پەیوەندییەكی توند هەیە لە نێوانیاندا، بەبێ گەڕانەوە بۆ  
مێژوش   و  دروستدەكات  مێژو  شارستانیەت  بڵێین  دەكرێ  بكەین،  شارستانییەت  باسی  ناتوانین  مێژو 

بە مێژوە  ئەركی  دەنوسێتەوە،  لە  شارستانیەت  وردی  و  هۆكاری   قوڵی  بكۆڵێتەوەو  شارستانیەتەكان 
)ئاوابونی  لە كتێبە بەناوبانگەكەی  لێكدانەوەی شارستانیەت و مێژو لای شپنگلەر  دروستبونیان بخاتەڕو. 
شارستانیەتی خۆرئاوا( پێیوایە ناوەڕۆكی مێژو بریتییە لە شارستانیەتەكان، ئەگەر شارستانیەت نەبێت مێژو  

ر شارستانییەتێك هێمای تایبەتی خۆی هەیە، ئەم  اژە بەوە دەدات كە هەبەمانا ڕاستیەكەی بونی نیە، ئام
ژیاندا  قۆناغەكانی  بە  و  دایكدەبێت  لە  زیندوە  بونەوەرەكان  هەمو  وەكو  پێیوایە شارستانیەت  فەیلەسوفە 
تێدەپەڕێت، گەنجیەتی و پیری و مردن، كە خوێندنەوەیەكی زیندوانەیە بۆ مێژو. بەڵام ابن خلدون پێیوایە 

ەكان خاوەنی بابەت و ڕێبازی تایبەت بە خۆیەتی و دەكرێ ڕوداوە مێژوییەكان بە  مێژو زانستێكە لە زانست
شێوەیەكی زانستیانە ڕاڤە بكرێت و هەر ڕوداوێك بۆ هۆكار و فاكتەری خۆی بگێڕێتەوە. دەبێ مێژونوس  

ژیانی  میتۆدی جیاواز بەكاربهێنێ، پێویستە تێڕوانینێكی ڕەخنەیی هەبێت، ئەو پێیوایە كۆمەڵگەی مرۆیی وەك  
بونەوەرێك زیندوەو پەرەدەسێنێت، هەر كۆمەڵگەیەك كە كۆن دەبێ و پیردەبێ كۆمەڵگەیەكی تر شوێنی 
قۆناغی   پەلاماردان،  قۆناغی  كۆچەری،  قۆناغی  تێدەپەڕێت،  قۆناغێكدا  چەند  بە  خولەش  ئەم  دەگرێتەوە، 

اغەكانی بە دواییەكداهاتنی  شارنیشینی. كەواتە ئەم دو بیرمەندە ڕاڤەیەكی خولی و زیندویان هەیە بۆ قۆن
شارستانیەت، پێیان وایە شارستانییەتەكان لە دایك دەبن هەروەكو مرۆڤ پاشان گەشە دەكەن و دواتر 

دەپوكێنەوە. لە هەمانكاتدا بیروبۆچونی جیاوازیشیان هەیە، شپنگلەر پێیوایە مێژو زانست نییە بە پێچەوانەوە 
ابن خلدون هەوڵی زۆری داوە مێژو وەك زانستێك بناسێنێت. لای ابن خلدون گەلان قۆناغ بە قۆناغ لە هەوڵ  

گ و  بەرهەمهێنان  و  كاركردن  و  ژیان  باشتركردنی  بۆ  تێكۆشاندان  لەكۆچەرییەوە  و  واستنەوە 
 بۆشارستانییەت، بەڵام لای شپنگلەر گەلان بەرهەمی شارستانیەتن. 

 . شپنگلەر، ابن خلدون، شارستانیەت، میتۆد، قۆناغەكانی گەشەكردن، بەراوردی خولی   : ە وشەکان كلیل 

 پێشەكی: 

جەنگانە لەگەڵ سروشت، لەگەڵ   شارستانیەت بەرهەمی هەزاران ساڵ ژیانی مرۆڤ و هەوڵ و تەقەلاكانیەتی،
بابەتێكی وەك شارستانێتی كە لە  توێژینەوە  مرۆڤەكان،  لەگەڵ خودی  بە خودی ژیانی   ژیان،  پەیوەستە 

چونكە شارستانیەت بەرهەمی   مرۆڤ خۆیەوە، زۆر ئاڵۆز و هەستیارە، بابەتی بون و جیهانگیری پێویستە، 
هەمو مرۆڤایەتییە. لە ناوەڕۆكی ئەم توێژینەوەیەدا كە لە سێ باس پێكهاتوە باس لە بابەتێك دەكات كە  
لە   كە هەریەكە  جیاواز،  بیرمەندی  دو  بەڵام لای  دواییەكداهاتنی شارستانیەتە،  بە  خولی  و  شارستانیەت 

 گلەره.  یی شپنبیرمەندی ئیسلامی ابن خلدون و هزرڤانی ڕۆژئاوا

:  یەكەم: خستنەڕوی تێڕوانینی هەریەكە لەم دو بیرمەندە بخەمەڕو كە لە دو ژینگەی  ئامانجی توێژینەوەكە 
چۆنیەتی   دو سەردەم وبارودۆخی جیاواز و لە دو ئاینی جیاوازو دو كلتوری جیاواز ژیاون، جیاواز و لە 

فەیلەسوفە   دو  لەم  هەریەكە  كە  بیركردنەوەی  مرۆڤایەتییە  تەواوی  بەرهەمی  كە  چەمكێك  دەربارەی 
 شارستانێتیە. 

دوەم: بەراوردكردنی تێڕوانینی هەریەكەیان كە ڕاستە ئەم دو بیرمەندە تێڕوانینێكی هاوبەشیان هەیە كە  
لێكدانەوەی خولیی  بەدواییەكداهاتنە بۆ شارستانێتی، بەڵام لە ناوەڕۆك و تێڕوانیندا زۆر جیاوازن جا بەهۆی  

ی یەكەم و ڕوداوەكانی كاریگەریان  كاریگەری ئەو دۆخە بێت كە شپنگلەر كەوتۆتە سەردەمی جەنگی جیهان
و مەنسەبیان دەگەڕێتەوە بۆ  لەسەر بۆچونەكانی داناوە. یان ابن خلدون كە لە ژینگەیەكی عەرەبی كە ئەسڵ

خێڵ و بیابان نیشینی كە لەسەر بنچینەی دەمارگیری دامەزاوە، وایكردوە لە نوسینەكانی ڕەنگبداتەوە، و  
انە كە ناكرێ پشتگوێی بخەین، مەبەستم بو تێبگەم ئاستی بیركردنەوەی  جیاوازی ئاینی یەكێك بوە لەو هۆكار

دو هزرمەند لەژینگەیەكی ئەوروپی ئاین مەسیحی، لەگەڵ بیرمەندێكی ئیسلامی خۆرهەڵاتی تاچەندە جیاواز 
 ولێك نزیكەو بە خوێنەری كوردی ئاشنابكەم. 

توێژینەوەكە:  بەراوردكاریی  مێتۆدی  بە میتۆدی شرۆڤەیی و  توێژینەوەیە پشتی  بەستوە. هەوڵمداوە    ئەم 
تێڕوانینی هەریەكە لە ئیبن خلدون و شپنگلەر بۆ مێژو و قۆناغەكانی گەشەكردنی ژیانی شارستانێتی شرۆڤە 

 بكەم، دواتر بەراوردكاری و تیشك خستنە سەر خاڵە وێكچو و جیاوازەكانیان.

: لەتەوەرەی یەكەمدا  باسی یەكەمدا ئەم توێژینەوەیە لە سێ باس پێكهاتوە، لە   پەیكەربەندی توێژینەوەكە:  
هەوڵم داوە كە بیروبۆچونی ابن خلدون لەبارەی مێژو و میتۆد بخەمەڕو لەتەوەرەی دوەمدا تێڕوانینی ئیبن  
خلدون بۆ خولەكانی شارستانیەت. ابن خلدون لێكۆڵینەوەكانی زیاتر سەبارەت بە خەلافەتی ئیسلامی و لە  

یەكەی ابن خلدون )المقدمة( تەنها لە مێژو پێكنەهاتوە،  ئەفریقای ژورو بەشێكی ڕۆژهەڵات بوە، زانستە نوێ  
بەڵكو كەڵەكەبونی زانست، مێژو، فەلسەفەی مێژو، سۆسیۆلۆژی، ئەنترۆپۆلۆژی، زانستی سیاسی، زانستی  

خلدون لە مقدمەكەیدا پڕۆسەی گۆڕان لە دۆخە كۆمەڵایەتییەكان  ئابوری، جوگرافیایی فیزیكی ومرۆیى، ابن
باس لە تێڕوانینی شپنگلەر دەكات كە لە دو تەوەرە پێكهاتوە لە تەوەرەی    باسی دوەمە: ڕوندەكاتەوە. هەرچی  

تایبەتە بە تێڕوانینی بۆ خولی بەدوای یەكداهاتنی    یەكەم باسی مێژو ومیتۆدی شپنگلەردەكات، تەوەری دوەم: 
شارستانیەت كە بەچوار قۆناغدا تێدەپەڕێ بەهار و هاوین و پایز و زستان كە قۆناغی لە ناوچونیەتی، لە  

: تایبەتە بە بەراوردی تێڕوانینی ئەم دو  باسی سێیەم بەناوبانگترین بەرهەمەكەی كە )ڕوخانی ڕۆژئاوایە(.  
                                                                                                               بیرمەندە بۆ شارستانیەت و خستنە ڕوی خاڵە لێكچو و جیاوازەكانیان.     

كێشەی توێژینەوەكە بریتییە لە پرسی شارستانییەت لە دیدی ابن خلدون و شپنگلەر،  كێشەی توێژینەوە:  
گەنگەشەكردنی ئەم پرسە لە ڕوانگەی هەریەك لەم دو بیرمەندەو، و بەراوردكردنی بیروبۆچونەكانیان و 

 شرۆڤەكردنی خولەكانی بەدوایەكداهاتنی شارستانیەت. 

توێژینەوەكە:   وگەشەكردنی   گرنگی  گۆڕانكاری  ئاشنای  خوێنەر  كە  لەوەدایە  توێژینەوەیە  ئەم  گرنگی 
قۆناغەكانی شارستانیەت دەكات، و پێمان دەڵێت كە ئەركی مێژونوس تەنها نوسینەوەی ڕوداوەكان نییە، و  

تو.و  لەم ڕێگەیەوە دەتوانین پێشبینی گۆڕانكاری و پێشكەوتنەكان بكەین لە شارستانییەتە جیاوازەكانی داها
 ئاشنامان دەكات بە دیدو تێڕوانینی شپنگلەر و ئیبن خلدون. 

 بۆ شارستانیەت  (1)باسی یەكەم: تێڕوانینی خولیی ئیبن خلدون

مێژو لای ئیبن خلدون تەوەرەی یەكەم: میتۆدو   

لە ڕوانگەی ئیبن خەلدونەوە مێژو مێژوی شارستانیەت و ئاوەدانی مرۆڤایەتییە هەر وەك ئاشكرایە ئیبن 
خەلدون بەردی بناغەی بۆ فەلسەفەی مێژو داناوە، مێژوی بە زانستـێكی گرنك ناو هێناوە، پێیوایە مێژو  

دمەند بون، سەرچاوەی مەعریفی هونەرێكە نەتەوەو نەوەكان پەنایان بۆ بردوە، ڕێبواران و پیاوان لێوەی سو 

لە   ئاگایان، پاشان دەسەڵاتە باڵاكان پێشبڕكێیان لەسەر كردوە، نەزان و زانا بەدوایداچون و  بوە بۆ بێ 
و   نمونە  بونەتە  بون،  هاتونەتە  ڕابردو  لەسەدەكانی  هەموی  بوە،  دەوڵەت  ڕۆژگارو  هەواڵی  ڕوخساردا 

پێشوی گرتوەتەوە، وڵاتان فراوان بون، زە ئەوەی  یەكدا جێگای  بە دوای  بوەتەوە،  هەریەك  ئاوەدان  وی 
بەردەوام   ڕاناوەستێت  مێژو  بەواتای  ئەمەش  لەناوچون.  پاشان  كردوە،  ئاوەدانی  بۆ  بانگەوازی  مرۆڤ 
لەگۆڕاندایە، ابن خلدون دەڵێ: )ڕاستی مێژو هەواڵێكە لەبارەی بەكۆمەڵ بونی مرۆڤایەتییەوە هەروەها حاڵ  

كەس  یەكەم  ئەو  ودەمارگیری(  ژیان  پێكەوە  وەكو  زانستێكە    وباریان  مێژو  داناوە  بەوە  كەدانی  بوە 
لەزانستەكان، خاوەنی بابەت وڕێبازی تایبەت بەخۆیەتی، دەكرێ ڕوداوە مێژوییەكان بەشێوەیەكی زانستیانە  

 (                       47-44، 2013ڕاڤەبكرێت وهەر ڕوداوێك بۆهۆكارو فاكتەری خۆی بگەڕێتەوە. )نەبەز،

مێژو تەنها پێكنەهاتوە لەوەسف یان گێڕانەوەی ڕوداوەكان، مێژو زانستێكە كە بەشێوەیەكی بنەڕەتی خۆی  
لەناو فەلسەفەدا دەدۆزێتەوەو شیاوی ئەوەیە بژمێردرێت بە لقێك لەو. ابن خلدون ڕەخنەی لە مێژو نوسان  

نەقڵی دەنگوباس وزانیاریا  تەنها  وایە  پێی  كردوە، هەندێ خورافات و   نو سەرچاوە مێژوییەكان گرتوە، 
ئەفسانەیان نوسیوەتەوە و بەبێ ئەوەی بەراوردیان بكەن بەسەرچاوەی جیاجیا وگوێیان نەداوەتە كۆنتڕۆڵی  

بنەڕەتی  پرنسیپی  لێكۆڵینەوەی جیاواز  لەیەكچونیان لەگەڵ  لە    ڕاستیدا، مێژو نوس دەبێ میتۆدی جیاواز 
لای ابن خلدون میتۆدی بەراوردكەرەوەو پرنسیپی هۆیی    هەبێت.  ڕەخنەیی   بەكاربهێنێ، پێویستە بینینێكی

كاتێكدا پێش ابن خلدون مێژو نوسان پشتیان   شوێنێكی تایبەت دەگرن لە بواری لێكۆڵینەوەی مێژوییدا، )لە
بەراوردكردنی  لە  ابن خلدون  بەستوە(،  واقعی  پچڕپچڕ و لایەنگیری  بەگێڕانەوەی وەسفی و وێناكردنی 
هۆكارەكانی   ناتوانین  پێیوایە  بەكارهێناوە،  بەراوردكاری  میتۆدی  بەدەوی(  عمرانی  و  حەزەری  )عمرانی 

-64،  2002نجاوی ئەو بارودۆخانەی كە بەرهەمیان هێناوە.)عیسا،  ڕوداوێك تێبگەین بەبێ تێگەیشتنی گو 
67.) 

 تەوەرەی دوەم: قۆناغەكانی خولیی شارستانێتی                            

لە زمانەوانیدا بە واتای نیشتەجێبونە لە ئاوەدانیدا لە شوێنی مەڵبەندی بنیاد و   :چەمكی شارستانیەت   -1 
وشەی   واتای  هاو  كە  بەكاردێ  ژیار  بۆ  )الحضارە(  چەمكی  دەشتەكیە،  پێچەوانەی  بە  بینادا 

دەوترێت،  civilizationلاتینی) هزری  یان  ڕۆحی  بەلایەنی  كە  گشتگیرترە  ڕۆشنبیریە  لەو  جۆرە  بەم  (ە، 
شارستانیەت بەواتا فراوانەكەی واتای چالاكی مادی و عەقڵی و مرۆییە كۆمەڵی چەمك و واتای كۆمەڵێ  
مرۆڤە كە نەریت و بیرو سیستەم و یاسا گەلێكیان هەن كە جڵەوی ئاڕاستەی ئەو چالاكیە ڕۆحی و مادییە  

(.  شارستانیەت  3.  2013ی كۆمەڵگایان بەدەستە و دواجار دەیگەیەننە  ئاستی ژیانێكی باشتر. )الهاشمی،
بەواتای ڕەوشت وخەسڵەتی بەئەدەب بون و چۆنیەتی ڕەفتاركردن  بەكاردێت، ئەمەش نیشانەی پاكیەتی 

شار) لە  كە  چەمكی)Civitasئاكارییە  دێت،  بەرهەم   )Civilization) (و شارستانیەت  (  Civilityبەواتای 
( كە پەیوەندی بە وشەی  Civilisلە وشەی لاتینی) (Civilizationبەواتای ئاخافتنی ماقوڵانە دەدات، وشەی )

شارۆمەندەوە هەیە وەرگیراوە. كاتێك كلتوری گشتی دەگاتە ئاستێك فكری كشتوكاڵ بەرهەم دێت، تەنها  
شارستانیەتە كە مرۆڤ ناچاردەكات بیر لەدروستكردنی شار بكاتەوە، شارستانییەت لە كوخی جوتیارەوە  

 دەست پێدەكات بەڵام لە شاردا دەپشكوێت. 

دەتوانین لە شارستانیەتدا چوار ڕەگەزو توخمی سەرەكی دەست نیشان بكەین كە بریتین لە: پلانی ئابوری،  
ڕێكخراوی سیاسی، نەریتە ئاكارییەكان و هەوڵدان بۆ پەرەپێدانی مەعریفە و هونەر. شارستانیەت پەیڕەوی  

دەبن یاخود  دەكەن،  خێرا  گەشەكردنی  ڕەوتی  یان  كە  دەكات  هۆكارێك  لەبەردەم   لەچەند  بەربەست   ە 
لە   یەكێك  نەبونی  كات  هەندێ  تەنانەت  هۆكارانەو  ئەم  لەنێوچونی  ڕەنگە  گرتویەتییەبەر،  كە  ڕێچكەیەك 
هۆكارەكان  ببێتە هۆی ڕوخانی شارستانییەت، گۆڕانێكی زەوی توند، یان گۆڕانی كەشوهەوا، نەخۆشییەكی 

خ  نیوەی  و  بكات  كۆنتڕۆڵی  نەتوانێ  مرۆڤایەتی  كە  ئاكاری،  گشتگیر  و  ئەقڵی  داڕمانی  بەرێت،  لەناو  ەڵك 
چونكە شارستانییەت   ڕوخانی شارستانییەت.  هۆی  دەبنە  كە  هۆكارانەن  لەو  ماڵوێرانكەر.....هیتر،  جەنگی 
بابەتێكی خۆرسكی مرۆڤ نییە و شتێكیش نییە كە لە نێوچونی نەبێت، هەركاتێك دابڕان و ڕاوەستان ڕویدا  

د شارستانییەتیش  هاتنی  لە  كۆتایی  ئەوەی  بۆ  ئامرازێكە  بە  پێویستی  شارستانییەت  پێدەكات.  ەست 
 (19-14، 2011نەوەیەكەوە بیگوازێتەوە بۆنەوەیەكی تر ئەویش پەروەردەكردنە.)دیورانت،

بەتەنها و بە پشت بەستن بەهێزی جەستەی خۆی ناتوانێت بژی  لەم بارەیەوە ئیبن خەلدون دەڵێت: مرۆڤ  
و بەرگری لە هێرشی دەرەوەی خۆی بكات، بەڵام ئەگەر هاوكاری هەبێ لە جۆری خۆیدا ئەو كات ئاسانتر  
خۆراك و جل و بەرگ و پارێزگاری لە مانەوەیان دەكرێت، بۆیە پێوستی بەئاوەدانی و كۆبونەوەو ڕێكخستنە.  

خەلدون، دەخات  195،  2016)ئیبن  دەری  شارستانیەت  جیاجیاكانی  قۆناغە  بارەی  لە  لێكۆڵنەوەكەیدا  لە   )
و   لە دەوری یەك كۆببنەوە  وادەكات كە كۆمەڵێ مرۆڤ  پێداویستی جیاجیا  بە كۆمەڵی  پێویستی مرۆڤ 

كە كۆمەڵگە بنیاد بنێن، بۆ ئەمەش پێوستە كۆمەڵێك قۆناغ بەدوای یەكدا ببڕن و بۆ ئەوەی پێداویستیەكان  
بەرهەمهێنانە.   و  خۆراك  هۆكارانەش  ئەو  زەرورترین  و  سادەترین  لە  پێشبكەوێ،  بەباشی  لێیە  مەیلیان 

( ئیبن خەلدون باسی لەوە كردوە كۆمەڵگەی مرۆیی وەك ژیانی بونەوەرێك زیندو پەرە  242،  1383)مهدی،
ژیانی   شێوەش  هەمان  بە  مردن،  و  پیری  و  گەنجییەتی  بۆ  منداڵییەوە  لە  میلەتان  دەستێنێت  و  گەلان 

لە   دەبێتەوە  نزیك  و  پیردەبێ  كە  كۆن  كۆمەڵگەیەكی  هەر  دەڕوات،  خول  بەشێوەی  كات  بەتێپەڕبونی 
لەناوچون، كۆمەڵگەیەكی نوێ شوێنی دەگرێتەوە و دەچێتەوە قۆناغی كۆچەری دواتر بە قۆناغی پەلاماردان 

 دێت. و هێرشكردندا تێدەپەڕێت، و پاشان بە قۆناغی شارنیشنی كۆتایی پێ

 لای ئیبن خلدون:  قۆناغەكانی خولی شارستانییەت -2

لە خاكێكی فراواندا و پشت  :  قۆناغی كۆچەری   -1 لە نیشتەجێ بون  كۆچەری لای ئیبن خەلدون بریتییە 
بەستن بەو ڕۆزییەی بەرهەمی دەهێنێت، هەندێكیان پەنادەبەنە بەر بەخێوكردنی مەڕو ماڵات و چێڵ و وشتر،  

ەجێ  كۆچەر لەژیان و گوزەرانیاندا گرنگی تەنیا بە شتە پێویستەكانی وەك خۆراك و پۆشاك و شوێنی نیشت 
پێش   گرینگەو  قۆناغێكی  كۆچەری  شارستانییە.  خۆشگوزەرانی  لە  بەر  كۆچەری  سەختی  دەدەن،  بون 
متمانە   لە  و حەز  ئازاترن  لە شارنیشینی  و  خێروچاكەو سروشت  و  هەژاری  لە  نزیكترە  و  شارنیشینیە 

ەری كۆمەڵایەتییە، كۆچەرییەكان بەخۆكردن و ئازادی و پەلاماردان و هێرشكردن دەكەن، تیرە ناوكی كۆچ
نیشتەجێ دەبن و  كۆچ دەكەن و لەمیانەی پەیوەندی دەمارگیری و ڕەچەڵەك و خوێن یەكدەگرن، ئەمەش  
لایەنگیری و هاوپەیمانی هۆزایەتی بەرهەم دەهێنێت. توخمە سەرەكییەكانی كۆچەری ئەمانەن بیاباننشینی،  

توانای زاڵبون. ئەگەر خێل یەكێك لەم توخمانە لەدەست    دەمارگیری، شانازی بەخۆكردن و سەرشۆڕنەكردن،
(  تیرەگەری وەك هێزێكی سۆسیۆلۆژی  200-2015،199بدات مانای وایە كۆچەری لە دەست داوە.)ئەلزەیدی، 

و سیاسی لە بیری ئیبن خەلدوندا  بەگوێرەی كەمی و زۆری تیرەگەری سنوری بۆ دانراوە كە هۆكاری  
تیرەگەری و هاوكاری پەیوەندییەكی پۆزەتیڤ هەیە، چەند عصبیەت بەهێزتر  یەكەمی هاوكارییە، لەنێوان  

نێوان   پەیوەندی  ئەوەندەش  بێت  تیرەگەری لاواز  چەند  دەگرێتەوە،  هاوكاری شوێنی خۆی  ئەوەندە  بێت 
ئەندامان لاوازە، گرینگترین ماكی تیرەگەری ئەوەیە كەتاكە كەس بەرهەمی سروشتی ڕەسەنی سەرەتایی  

)عی یەكسان  168-164،  2002سا،خۆیەتی.  بیابان گەڕو شانیشینەكان بەشێوەیەكی  نەتەوە  ( ژیانی گەل و 
بەپێی هەل ومەرجە سروشتییەكان هەریەكەو بەپێی پێویستی خۆیان بەجۆرێك دەژیێن كە ناتوانن خۆیانی  

لە نێوان  لێلابدەن. ئەوانەی كە بەشێوەی هۆز یان دەشتەكی دەژین كۆمەڵگەكەیان وەستاوە لەسەر هاوكاری  
یەكتریدا لە بواری ژیان و گوزەران، ئەم جۆرە كۆمەڵگە سەرەتاییانە ساوا بون و هەوڵ و كۆشش و چالاكی 
بەر لەقۆناغی شارنیشینی، ئەمانە ناچارن كە ژیان لە دەشت و بیابانەكاندا بەسەر بەرن ژیانی دەشتەكی و  

تیایدا كۆمەڵێك سەر قاڵی كاری كشتوكاڵ  بیابان نیشینی هەڵبژێرن، چونكە دەشت گەلێكی بە پیت هەن كە  
لەم   خەریكن.  ئاوریشم  كرمی  و  هەنگ  و  ماڵاتداری  مەڕو  بەخێوكردنی  بە  دەستەیەكیش  باغدارین،  و 
هەلومەرجەی كۆمەڵگەدا كە هاوكاری نێوانیان تەنها بۆ بەدەستهێنانی بژێوی ژیانە ناتوانن هەنگاو بەرەو  

 (.                               340-339، 1949قۆناغێكیتر بنێن.)ابن خلدون،

پەلاماردان:   -2 دەناڵێت،    قۆناغی  تەنگییەوە  ژیان  و  دانیشتوان  زۆری  بەدەست  بیابان  لە  كۆچەری  كاتێ 
سەرۆكی  و  خێڵ  سەركردەی  دەوری  لە  كۆمەڵەكان  بیابانداو  لە  ململانێ  بەپەلامارو  دەكات  دەست 
بە   و  مەڵات  مەڕو  بەتاڵانبردنی  بۆ  دیكە  هۆزەكانی  سەر  دەكەنە  هێرش  و  كۆدەبنەوە،  پەلاماردانەكە 

دەستهێنانی لەوەڕگەو كێڵگەو بە كۆیلەكردنی پیاو بە كەنیزەككردنی ژنان. پەلامارو شەڕ لە نێوان وڵاتانی  
و  ژیان  هۆكارەكانی  پێداوستی  و  بیانی  كەسانی  وشترو  بونی  زیاد  لەگەڵ  دەكات  زیاد  دراوسێ 

و ژینگەیەكی ( خەبات بۆ ژیانێكی سەخت  200، ل2015خۆشگوزەرانی و دەسەڵات و كاسبی. )ئەلزەیدی،  
گەریش   تیرە  ڕۆڵی  و  تێرەگەری،  بە  دەدات  هەڵپەیی  و  داینامیزم  مۆركی  ماندویی  و  وبرسیەتی  دژوار 
داكۆیكردنە لە گروپێك دژی گروپێكی تر یان دژی خەتەرێكی دەرەكی لەسەردەم و كاتی بێ ئارامیدا، و  

ن كە دەڵێ ئامانجی تیرەگەری  كەلتوری سەرەتایی و كۆن سنوردانانە بۆ ماكەكانی تیرەگەری، ئیبن خلدو 
وەرگرتنی دەسەڵاتە، دەیەوێ بڵێ كە یەكیەتی تیرەگەری لە لایەن یەكگرتن و هێزی گروپێكەوە نوێنەرایەتی  
دەكرێت، ئامانجی تیرەگەری واتایەكی خودی بابەتی هەیە، لە ڕوانگەی خودیەوە، سەرۆكی تیرەگەری هەوڵ 

ۆ ژیانێكی باشتر، خۆشترو ئاسانتر لە ڕوانگەی بابەتییەوە  دەدات دەسەڵات بگرێتە دەست وەك ئامرازێك ب
پێویستییەكی سروشتی هەیە بۆ گواستنەوە لە كلتورێكی سەرەتایی و كۆبونەوە بۆ كلتورێكی پێشكەوتوی  
پێك   تیرەگەری  بونی  هەپرون  سەرەتای  گواستنەوەیە  ئەم  بەڵام  تیرەگەرییە،  ئامرازەكەی  كە  شارستانی 

 ( 170، 2002دەهێنێ. )عیسا،

كە   ڕەوەندانەیە  ئەو  ئامانجی  چونكە  چاوەڕوانكراوە،  كۆمەڵایەتی  دیاردەیەكی  بەشارستانیبون  پڕۆسەی 
بەدوای ژیانێكی ئارام و خۆش و خۆشگوزەرانی دەگەڕێن، چونكە خراپی باری ژیان دوچاری هەلومەرجی  

خەڵك دەستكەوتی  لە  دەستكەوتەكانیان  كاتێكدا شارستانییەكان  لە  دەكاتەوە  زۆرترە،  دژواریان  ڕەوەند  ی 
ماندوبونیانە، خەڵكی   بەپێی  بژێویشیان  زەرورییەكانە  پێداویستییە  لە سەروی  ژیانیان  بارودۆخی  چونكە 
تاكە كەس دەدات   لەشاردا هانی  تەرەف  باری خۆشگوزەرانی و  بونە،  نقوم  لە خۆشی و چێژ  شارەكان 

گەڕانەو  و  بارودۆخی لادێ  لە  بیركردنەوە  لە  بمێنێتەوە،  خەلدون، كەتیایدا  دەخاتەوە.)ئیبن  دوری  بۆی  ە 
( بۆیە پێوست بەگۆڕینی كۆچەری دەكات بە شێوەیەك كۆمەڵگا لە كۆچەریەوە دەردەچێت  169-171،  2006

 و دەچێتە قۆناغی شارنیشینی و شارستانی كەواتە پەلاماردان قۆناغی نێوان كۆچەری و شارنشینیە.   

 قۆناغی شارنشینی )عمران الحضری(  -3  

كۆچەرییەوە   قۆناغی  لە  كۆمەڵگە  دەوڵەت،  دامەزرندنی  بۆ  هێرشكردن  و  پەلاماردان  دەستكەوتی  دوای 
لە   پسپۆڕی  و  پیشەزانی  و  خۆشگوزەرانی  لە  هونەرنواندنە  ئەمەی  شارنشینی،  قۆناغی  بۆ  دەگوازێتەوە 

انەوەو چێژ  دەستڕەنگینیدا و بایەخدانە بە خواردن و خواردنەوەو پۆشاك و شوێنی نیشتەجێبون و حەو 
الحضری( نوێنەرایەتی پوكانەوەی  201،  2015وەرگرتن لەخۆشییەكان. )ئەلزەیدی، (. شارستانیەت )عمران 

ئەنجامی   لە  حەزەریدا  عومرانی  لە  هێنانە  هەرەس  و  گەندەڵی  دۆخە  ئەم  ئەنجامی  و  دەكات  تیرەگەری 
بەختەوەری و گەورەبونی تەشەنەسەندن و دابەش بونی كارو تێكەڵ بونی ڕەگەزەكان و دەوڵەمەندی و  



Journal of University of Raparin Vol(11).No(2)  گۆڤاری زانکۆی ڕاپەڕین 
 

881 

 

ڕوبەری جوگرافی، تاكەكەسەكان هەست بە نامۆیی دەكەن )هەست دەكەن بێگانەن بە یەكتری( پەیوەندییەكان 
دەبن بە پەیوەندی لەیەكدان، كاریگەری ئەم دۆخە لە نائارامی دەوڵەت دەردەكەوێ كە وردە وردە لە كۆمەڵ  

كێكی ڕاستەقینە هەڵپەیان زۆرە  جیادەبێتەوە، خەڵكی لەسەربناغەی یەكیەتی ڕوكەش بەیەكەوەن بەبێ ناوەڕۆ 
لە ڕێگەی   پێناسە دەكرێ  بەتەواوی  بە خاوەنی هەموشتێك، كاتێك دەوترێت عومرانی حەزەری  بۆ بون 
پەیوەندی خۆشگوزەرانی و سەرفكردنی زیاد لەپێوست بەڵام ئەمە ئەوە ناگەیەنێ كە سەرجەم چینەكانی  

 ( 168-162، 2002كۆمەڵ لەبەردەم هەمان دەرفەتدان. )عیسا،

ئیبن خەلدون سێ بنەما دەستنیشان دەكات بۆ شارنیشینی ئەوانیش: جۆری زەوی و مەبەست و سیفاتی  
حكومەت و زۆری دانیشتوان پێداویستی ئابوری هۆزەكە وای لێدەكات جاری یەكەم بەرگیری لەخۆی بكات  

شانشینی سەر  پاشان دەست بە داگیركاری بكات. لەم قۆناغەدا دەوڵەت دروست دەبێت و خاوەنداریەتی پا 
هەڵدەدات و كۆمەڵگە لە ژیانی كۆچەریەتی توندڕەوی دەچێتە قۆناغی ئاواكاری شارنیشینی جێگیر، ئەمەش  
لە ئەنجامی زاڵبونی هۆزەوە بە ڕێگەی دەمارگیریەكی گەشەسەندوی بە هێز لەسەرحسابی دەوڵەتێك یان  

دەمارگیرەكەی   نەریتە  نوێیە  دەمارگیرە  هێزە  ئەم  دراوسێ،  هۆزە  وڵاتێكی  ئەم  پاڵنەری  بەهێزترە،  زۆر 
دەمارگیریەكەی بۆ داگیركاری و هێرش كردن بریتییە لە ڕێبازێكی ئاینی، یان بانگهێشتێكی سیاسی. لای  
دەكات،   ژینگەی سروشتی  ڕۆڵی  لە  داكۆكی  هەروەها  بنەچەی شارستانیەتە،  بەرهەمهێنان  خەلدون  ئیبن 

كا ژێر  دەكەوێتە  زۆر  بەڕادەیەكی  كۆمەڵگە  بەرهەمە  چونكە  وجۆری  پیشەكەی  شوێنگەكەی،  ریگەری 
خواردەمەنیەكانی، لەبەرئەمە ئیبن خەلدون گەیشتۆتە ئەم دەرئەنجامەی كە شارستانیەت سەرهەڵنادات تەنها  

( بەگوێرەی تیۆریەكەی بنەمایەكی تری  122-120،  2015لە ناوچەی دیاری كراوی شیاو نەبێت.)محەمەد، 
بەهێز، مرۆڤی جێگیر پێویستی بە ڕێكخستن و پاراستن هەیە بۆ دڵنیابون   شارستانیەت بریتییە لە حكومەتێكی

لە بەرهەمی كارەكەی كە لەزیاد بوندایە، لەگەڵ پێویستی بە حكومێكی دادپەرەر، زۆری ژمارەی دانیشتوان 
ڕۆڵی خۆی هەیە لە خوڵقاندنی شارستانیەت، چونكە كۆبونەوەی مرۆڤەكان لەگەڵ یەكتردا و دابەشكردنی 

لە نێوانیاندا ڕەنگدانەوەی دەبێ لە ڕوی بەهێزی دەوڵەت و خۆشی و ڕابواردن، بارودۆخیان دەگۆڕێت كار 
بۆ موڵكداری و لەكەم دەرامەتیەوە دەگۆڕیت بۆ دەوڵەمەندی و بەختیاری و ژیانی شارستانی، لەبەژداری  

ی خێلەكیەوە كە لەڕوی  فەخرو مەجدەوە دەگۆڕێت بۆ تەریكی و تەنیایی، واتا كۆمەڵیكە لە خولی دەمارگیر
سیاسیەوە بەهێزبون دەگۆڕێت بۆ لاوازی بە ڕابواردنی ژیانی دونیا خەریك دەبن، ڕەوشتی ئازایەتیان لەبیر  
چۆتەوەو پشت بە خەڵكی تر دەبەستن، لەبەر خۆشگوزەرانی و دەست ڕۆیی ڕۆژانی سارا نشینی و ژیانی 

ان نامێنێت و ڕابواردنیان دەگاتە ئەوپەڕی ئامانج  بەهێز لەبیر دەچن، هەروەك نەشیان بینیبێت دەمارگیری
بەمەش وردە وردە ئەم دەوڵەتە بەرەو پێربون دەچێت، ئیبن خەلدون لەم بارەیەوە دەڵێت: ))ئەگەر غەریزەی  

مڵكو ماڵداری فەخرو مەجد تەنیا بۆ خۆی بگەڕێنێتەوەو ڕابواردن و بێوەیی و سەركزیش پەیدا بن، ئەوا  
 (  99-96، 2011دەوڵتیش پیردەبێ((. )حوسێن،

گرینگی  هەرە  پێویستیەكی  دەوڵەتیش  دەمارگیرییە  نەمانی  دەوڵەت  كەوتنی  فاكتەرەكانی  لە  یەكێك 
بە   پەیوەستە  شارستانیەت  گەشەسەندنی  یەكترن.  تەواوكەری  و  ئاواكاریە  بەردەوامی  و  شارستانیەت 

و جێگ ئارامی  پاراستنی  و  پارێزگاری كردنی شارستانیەت  لە  دەوڵەت  پێدانی  و گرینگی  لە  دەوڵەت  یری 
كۆمەڵگەدا جا هەرچ دەوڵەتێك بێت، بەم جۆرەش دەوڵەتان و سەركردەكان دێن ودەگۆڕێن شارستانیەت  
بەردەوام دەبێت تەمەنی شارستانیەتەكان درێژترە لە تەمەنی دەوڵەتان، لەگەڵ ئەمەشدا ئیبن خەلدون پێی 

د نەمان  بەرەو  هەیەو  خۆی  تەمەنی  بەڵكو  نیە،  كۆتایی  شارستانیەت  مەبەستی  وانییە  دواین  ەچێت، 
و  و خۆشگوزەرانی  ڕابواردن  دەكەونە  دەوڵەت  لێپرسراوانی  كە  ئەوەیە  ئیبن خەلدون  شارستانیەت لای 
گیانی كاركردن لاواز دەبێت و زیاتر خزمەتی خودی خۆیان دەكەن ئەمەش دەبێتە هۆی هەڵوەشانەوەی  

 (      127-126، 2015دەمارگیریەتی دەوڵەت.)محەمەد،

                                                                                                                                                                                                          
 باسی دوەم: میتۆدی شپنگلەرو تێڕوانینی خولیی بۆشارستانێتی 

 تەوەرەی یەكەم: میتۆدو تێڕوانینی مێژویی لای شپنگلەر 

هەمو   مێژوی  شارستانیەتەكان،  لە  گەورە  ژمارەیەكی  بۆ  شانۆیەك  لە  بریتییە  مێژو  پێیوایە  شپنگلەر* 
و   تیادەچێت  پاشان  دەگات  پێ  و  دەبێت  سەوز  واتا  ئۆرگانیە،  بونەورێكی  مێژو  وەك  شارستانیەتێكیش 

كانەوە، هەمو  دەمرێت، هەروەك پێی وابو كە چوار چێوەی ژیان یەكێكە سەبارەت بە بونەوەوەرە زیندوە
قۆناغ   لە كۆمەڵێك  بریتییە  بۆیە مێژو  شارستانیەتیەكانیش یەك چوارچێوەیان هەیە كە لەسەری دەڕۆن، 
وخول و سەردەمی ژیانی شارستانیانە، هەمو شارستانیەتێكیش خول و قۆناغ و سەردەمێكی ژیانی داخراوی  

 (  108، 2009هەیە كە تایبەتمەندیەتی تایبەت بە خۆشی هەیە. )عبدولكەریم،

لەدیدی شپنگلەرەوە ئێمە دەتوانین بە دو شێوە لە مێژو تێبگەین، یەكەم ئەگەر بێت و وا لە مێژو بڕوانین كە  
كە   دەبینین  لۆژیكی  ڕێكخراوەیی  دامەزاوەیەكی  لێرەدا  ئەوا  گەشەسەندو،  مەزنی  كەلتورێكی  لە  بریتییە 

بەڵام   هاتون،  وەدی  زیندو  ژیانێكی  هاوشێوەی  تیایدا  بێت  شارستانیەتەكان   مەبەستمان  ئەگەر  ئێمە 
بڕوانە    ڕوداوەكان.  جۆریەتی  لەگەڵ  هاوبەندین  ئێمە  لێرەدا  ئەوا  بكەین،  تۆماری  یاخود  بنوسینەوە 

(Oswald Spengler,the decline of the west)   . 



Journal of University of Raparin Vol(11).No(2)  گۆڤاری زانکۆی ڕاپەڕین 
 

883 

 

شپنگلەر بۆ لێكدانەوەی مێژو میتۆدێكی ئاڵۆزو نا ڕۆشنی هەیە كەزۆرێك لە مێژونوس و لێكۆڵەرەوان    
ڕەخنەیان لێگرتوە، بۆیە پەی بردن بە كۆدو نهێنی میتۆدی شپنگلەر لێهاتوی لێكۆڵەری پێوستە بۆ ئەوەی  

هاتن ( تێبینیكردن، بەراوردكردن،    بە باشی تێی بگات، شپنگلەر لەم بارەیەوە دەڵێت: )ئارەزو لێبون )بەتەنگەوە 
دڵنیای ناوەكی دەستبەجێ، ژیری، دانایی زەینی، بریتین لە هۆكاری بەكار هێن بەهۆیانەوە دەتواندرێت لە  
دەرخستنی نهێنیەكانی جیهانی دیار لەباری بزوتندا نزیك بونەوە ئەنجام  بدرێت(. واتا دەبێت مێژو نوس  

رجانەی تێدا بێت.  لێرەدا شپنگلەر دەیەوێت جۆرێك لە میتۆد دەر  یان فەیلەسوفی مێژویی هەمو ئەو مە
،  2009بخات كە ڕزگاری بێت لە میتۆدی زانستی سروشتی و میتۆدی پشت بەستو بە هۆكاریەتی. )عبدول،  

( ئەم جۆرە میتۆدەش كە شپنگلەر پەسەندی دەكات ناوی ناوە میتۆدی )سیمائی( كە تیایدا مێژو  45-48
نیشانەكردنی دیمەن و خوێندنەوەی ڕوخسار، هەر بۆیە لە دیمەنی ڕوداوەكان هێمای  نوس هەڵدەستێ بە  

)رەمز( ئەو ڕۆحە دەردەهێنێ كە ڕوداوەكە لێوان لێوە لێی، ئەم میتۆدە هەر وەك وێنەكێشانی كەسایەتیەكان 
لەسەر ڕۆح  وایە، مەبەست لەم میتۆدەی سیمائی خوێندنەوەی زیندوانەیە بۆ مێژو، چونكە سیمائی كاركردنە  

 (49-48، 2009و پەی بردنە بە ناوەكی شتەكان.)عبدول، 

ناوەڕاسـت و نـوێ،   نوســـینەوەی مێژو بـــە ڕێـــگای ئاســـایی، هەروەهـــا ڕێگـــەی دابەشـــكردن بـــۆ كـــۆن و  
بڕوانێتــە گــەردون، چونكــە مرۆڤــی  وەك ئـەوە وایـە كـە مـرۆڤ لـە سیسـتەمی ئەستێرەناسـیی بەتڵیمۆسـەوە 

نــوێ لەنــاو ئــەو بەرنامــە مێژوییــە ناوەنــدی مێژوە، بۆیـە هەمـو سـەردەمەكان بەپێـی پێگـەی خۆیـان پێوانـە 
و نزیكیـش بـە نـوێ، كـێ دەزانێـت دوای هـەزار سـاڵ چـی ڕودەدات؟ ئەگـەر   دەكات، دور بـە نزیـك دادەنێـت

هـەر  دەن مێژو  لــێ  ناوێكــی  چ  نوێیەمــان  ســەردەمە  ئــەو  ئاخــۆ  بنوســێت،  شــێوەیە  بۆیـــە   رێــت؟ بــەم 
پێویســـتە تێگەیشـــتنامن بـــۆ هـــەر ســـەردەمێك بەپێـــی بنەمـــا تایبەتییەكانـــی بێـــت، نـــەك بەپێـــی دوری و  

مێژوی  كـــە  دەبێتـــەوە  ڕون  بۆمـــان  ئەوكاتـــە  ئێمـــە،  لـــە  چەندیـــن  نزیكـــی  بەســـەر  مرۆڤایەتـــی 
یەكێكیـــان ژیانـــی هـــەر  دابـــەش دەبێـــت،  بەنــاو  شارســـتانیەتدا  واتــا  لەخۆدەگرێــت،  تاكــەكان  تایبەتیــی 

لـــەو شارســـتانیەتانە تایبەتمەندیـــی خۆیـــان هەیـــەو ناكەونـــە  بازنــەی داخــراودا دەســوڕێتەوە، هــەر یــەك
 ( 47- 45، 2020ژێـــر كاریگەریـــی یەكدییـــەوە.)زەكەریا،

ئەو شێوازەی شپنگلەر پەسەندی دەكات بۆ كاركردن لە مێژودا شێوازی شیعرییە، هۆی ئەمەش ئەوەیە  
تێڕوانین بۆ مێژو جیاوازە لە تێڕوانین بۆ زانست كە بەسترواتەوە بە یاسای چەسپاو و نەگۆڕ، هەروەها  

نە دەبێ بە زیندوش لێك  لەبەر ئەوەی مێژو زیندوە و بەردەوام لە بزوتن دایە. مێژو زیندوە و سەر بە ژیا
بدرێتەوە )ژیان ڕاڤە ناكرێت مەگەر بە ژیان نەبێت( شپنگلەر پێی وایە پەیوەندێكی هاوشێوەی دەمارو خوێن  

بكرێت.   ڕاڤە  شیعر  بە  مێژو  دەبێ  بۆیە  زیندویەتی  لە  گوزارشتە  شیعر  مێژو،  شیعرو  نێوان  لە  هەیە 
 (.   48-2009،45)عبدول،

 تەوەرەی دوەم: خولیی شارستانێتی لای شپنگلەر 

و   خۆی  مەزەندەی  شارستانیەت  چونی  بەسەر  و  نەمان  و  شارستانیەت  دروستبونی  لەبارەی  شپنگلەر 
لێكدانەوەی تایبەت بەخۆی هەیە. ئەو پێی وایە بزوتنەوەی مێژو بزوتنەوەیەكی بایۆلۆژییەو لە زۆر لایەنەوە  

،  2011وازە. )حوسێن، لە بیرۆكەكەی )یەك لە دوای یەكی خولاو خول(ی ئیبن خەلدون و بیرۆكەی ڤیكۆ جیا
شۆڕشێكی  119-120 بانگهێشتی  بە  دەكات  دەست  شارستانیەتدا  مێژوی  لێكدانەوەی  لە  شپنگلەر   )

)كۆپەرنیكی( بۆ ڕاستكردنەوەی خەیاڵێك هەتا ئێستاش لە هزری ئەوروپیهكاندا ماوە، ئەویش ئەوەیە كە  
دادەن شارستانیەتەكان  هەمو  نەگۆڕی  جەمسەری  بە  ڕۆژئاوا  هەمو  شارستانیەتی  پێویستە  كە  ێت، 

 (  245، 1964شارستانیەتەكانیتر لەسەر ئەو حەقیقەتە بپێورێن. )صبحی،

بە لای شپنگلەر سوڕی پێشكەوتنی شارستانیەت بەچوار قۆناغدا تێدەپەڕێت وەك كەشی  وەرزی ساڵ،  
بونەوەی   بڵاو  بە  خۆ  دەگرێتە  سیاسی  و  ئابوری  لایەنی  كە  دەچوێنێ  وێك  بەهار  بە  منداڵی  سوڕی 

ێزو گەشە  دەرەبەگایتی و دەسەڵاتی دەرەبەگ لە بڕیارداندا بۆ سەر كۆمەڵ لە هەمو لایەنێكەوە، ڕۆڵی ه
پیشەسازی   كە  شار  بۆ  لادێوە  لە  دەسەڵاتە  گوێزانەوەی  ئەمەش  كە  وێكدەچوێنێ  )بەهار(  بە  كردن 
لە   ناوەند  چینی  دەسەڵاتی  بۆ  دەرەبەگ  دەسەڵاتی  لە  گواستنەوەی سامان  دەبێتە هۆی  و  پەرەدەستێنێ 

و  پوكانەوە  ڕۆڵی  دەچوێنێ  وێك  )پایز(  بە  داڕمان  و  هەڵوەرین  ڕۆڵی  بە    بازرگانەكان.  توانەوە 
بزاندرێت.   ناكات  پێویست  كە  غەیبیەكان  شتە  بۆ  دەگەڕێتەوە  گۆڕانانە  ئەو  هۆكاری  )زستان(دەچوێنێ، 

( واتا لە وەرزی بەهاردا داهێنانی زۆر گەورە ئەنجام دەدەرێت لەلایان ئەم ڕۆحە  145-144،  2005)سابیر،
ەسەرەتای ئەم وەرزەدا ئەفسانەی زۆر  كە بەئاگاهاتۆتەوە نوێیە و كۆمەڵێك خەونی زۆری لەخۆگرتوە وە ل

بەهاری   جیهان.  لە  ترس  خواو  بە  بەرامبەر  نوێ  هەستێكی  لە  دەكەن  گوزارشت  دەبن  دایك  لە  گەورە 
پ.ز( ئاینی ڤیدا و ئەفسانەی ئارییەكان هەبوە لەم ماوەیەدا بەهاری  1200  -پ.ز1500شارستانی هیندی )

( لە  )ئەپۆڵۆنی(  كلاسیكی  و  پ800-پ،ز1100شارستانی  گریك  ئەفسانەكانی   سەردەمی  دەكاتە  .ز(  
( عەرەبی  شارستانی  ڕۆژئاواش  400  -0هۆمیرۆس،  شارستانی  بەهاری  مەسیحیەتە  سەرەتای  كە  ز( 

گەشە  1200-900)فاوستی() قۆناغەیدا سەرەتای  لەم  ئەڵمانییە، شارستانیەت  كاثۆلیكی  سەردمی  كە  پ.ز( 
دەیەوێت گوزارشت لە خۆی بكات و تایبەتمەندی خۆی    سەندنیەتی بەو دیاردەو شێوازەی تێیدا دەردەكەوێ

دەبێتە   دەردەكەوێ  ڕوكارەكەی  خۆی  هاوینی  لە  وردە  وردە  شارستانیەت  بونەوەی  بەنزیك  وەربگرێ، 
لە شوێنەواری هونەری و فۆڕمی   خاوەنی زمان و مۆركی تایبەتی خۆی، ئەمەش بە ڕونی دەردەكەوێ 

لە   ئەمەش  میسالی  ڕێبازی  بەرهەڵستكردنی  و  جیهان  بەرامبەر  هەستكردن  وەك  ئەبستراكت  فەلسەفی 
شارستانی فاوستی و ئەپۆلۆنی دەردەكەوێ پاشان شارستانیەت بەرەو پایز دەڕوات سەرچاوە ڕۆشەنبیری  

ت لەم  و ڕۆحیەكان بەرەو پێگەیشتن دەچن، سەرەتای پیری و ماندو بونی شارستانیەت دەست پێ دەكا
قۆناغەدا شارستانیەت كامڵ دەبن ئەوەی پێیانە لە داهێنان و بەرهەمهێنان پێشكەشی دەكەن لەم وەرزدا  
بڕوابون بە عەقڵ دەچێتە پێشەوە وردە وردە دەگاتە وەرزی زستان. لەم وەرزدا تێڕوانینی ماددی بۆ جیهان 

دەبێتە مۆركی شارستان  بەرژەوەندی خۆشگوزەرانی  و  زاڵبونی زانست  و  و  ئاڵۆزی  هونەر مۆركی  یەت. 
شارستانیەتەوە   لە  و  دەدات  لەدەست  خۆی  زیندویەتی  وردە  وردە  وەردەگرن  گومان  مۆركی  فەلسەفە 
بگەڕێتەوە   ئەگەرچی هەوڵ دەدات  بۆ مەدەنییەت، ئەو پڕشنگ و ڕوناكییەی هەیبو دەكوژێتەوە  دەگۆڕێ 

 (112- 111، 2009دۆخی جارانی بەڵام ناتوانێت و توشی بەستان دەبێ. )عەبدول،

كۆتایی شارستانیەت    مەدەنیەت  و  دەمرێت  قۆناغەدا  لەم  شارستانیەت  ژیانی  لە  قۆناغە  كۆتا  مەدەنیەت 
دیاری دەكات، نەعەقڵ و نەویست ناتوانن ڕێگە لە بەدیهێنانی بگرن  شارستانیەتەكان یەك لە دوای یەك پێ  

نگلەر گرینگی بە لێكۆڵینەوەی  ( شپ438-437،  2005دەگەن و پاڵپێوەنەرێكی زەروری ناوەكییان هەیە )الملاح،
و   سیاسی  و  كۆمەڵایتی  دیاردە  لەوەوە  زیندون  ئۆرگانی  زیندەوەرێكی  پێیەی  بەو  شارستانیەتدا 
ڕۆشەنبیریەكان دەردەچن، گەلان بەرهەمی شارستانیەتن نەك دروستكەری، )شارستانیەتی عەرەب( عەرب  

ی شارستانیەتی عەرەبە بەلای شپنگلەر، ئەو  داینەهێناوە بەڵكو بە پێچەوانەوە شارستانیەتی مەجوسی بنچە
مرۆڤایەتی   ڕۆحانی سەرەتای  گەورەی  نەفسێكی  كاتێك  دەبێ  دایك  لە  شارستانیەت  لەو ساتەدا  پێیوایە 
بەئاگادێت خۆی تەریك دەكاتەوە، تا ببێتە شێوەیەك كە شێوەی نییە شتێكی دیاریكراو كە لەناو دەچێت، لە  

ێك دواجار دەمرێ، كاتێك ئەم نەفسە هەمو تواناكانی بەدیدەهێنێ لە  خاكێكدا گەشە دەكات هەروەكو ڕوەك
سەرەتایی.   دۆخی  دەگەڕێتەوە  دواجار  زانستەكان  و  دەوڵەت  وهونەرو  مەزهەب  گەلان  شێوەی 

 (  395، 2013)ئەلمەلاح،

شپنگەلەر پێی وایە بە لە دایك بونی شارستانیەتی نوێ پشێوی و ئاڵۆزی نامێنێ كە پێشتر هەبوە ملكەچی  
بۆ سیستەم و یاسا دروست دەبێ بەمەش ئافراندن و داهێنان دروست دەبێ، ئەم داهێنانەش بەردەوام  

ریەتی دەچێت، ئەگەر چی  دەبێ لە شارستانیەتدا تا لە خولی منداڵیەوە بەرەو گەنجیەتی و پاشان بەرەوە پی
شپنگەلەر پێی وایە كە شارستانیەت بە هۆی بەئاگا هاتنی ڕۆحێكی گەورە لە دایكدەبێ، بەڵام هەندێ  

هۆكاری دەرەكیش ڕۆڵیان دەبێ لە كارتێكردن و بەئاگاهێنانەوەی و ڕەخساندنی بارودۆخ بۆ لە دایكبونی.  
گاهێنانەوە دەبینی چونكە شپنگلەر باوەڕی بە  )مەبەست لێرەدا ئەو هۆكارە دەرەكیە تەنها ڕۆڵی بە ئا

كاریگەری و كارلێكتر كردن نییە لە نێوان شارستانیەتەكان( بەم جۆرە شارستانیەت لە سێ باردا دروست  
 : دەبێ 

وروژاندن و چالاككردنی تواناكانی كۆمەڵێك كە بە بارودۆخێكی وەستاو ناچالاكدا تێ دەپەڕێ،  -1
دات و  بەئاژاوەو شڵە ژاوی دەورەدراوە بە هۆی ئەو كارتێكردنەوە ڕۆحێكی پڕلە تواناو بەپیت سەرهەڵدە

شارستانیەتێكی خاوەن بەرهەم و داهێنەر دێتە  
بون.                                                                                                                        

                                             

پێكهێنانی درۆزنانەی شارستانیەت ئەمە لە كاتێكدا ڕودەدات دو شارستانیەت بەیەك دەگەن یەكێكیان -2
زۆر بەهێزەو ئەوی تریان خاوەنی داهێنانی قوڵ و ڕەسەنایەتیە شارستانیتە بەهێزەكە بەهێز خۆی دەسەپێنێ 

ناتوانێ بە شێوەێك گەشەبكات بەسەر ئەویتریان ناچار شارستانیەتە دۆڕاوەكە دەبێ خۆی بگونجێنێ، چونكە  
كە گوزارشت بێ لە سروشتی خۆی ئەم شارستانیە لەبری ئەوەی گەشە بە خۆی بدات تەنها ڕق و كینە  

 تیایدا گەشە دەكات دژی ئەو هێزە بێگانەیەی.            

بارێكیتری لەدایك بونی شارستانیەت كە ناگاتە ئەنجام و پێش ئەوەی گەشەبكات دەخنكێنرێت، ئەمەش  -3
لە كاتێكدایە كە شارستانیەتێك زۆر بەهێز وداهێنەر دەگاتە شارستانیەتێك كە لە بێشكەدایەو پێنەگەیشتوە  

 (. 99-98، 2009لەم كاتەدا شارستانیەتە ساواكە دەخنكێت.)عەبدول،

شپنگلەر ڕەخنە لەو بۆچونە دەكرێ كە مێژو بۆ كۆن و ناوەڕاست و نوێ دابەش دەكات، بەڵكو شارستانیەتی  
لە   هەریەكێك  وایە  پێی  شپنگلەر  دادەنێت  یەكسان  مێژو  گەورەكانی  شارستانیەتە  گەڵ  لە  ئەوروپیش 

نەیەكی داخراوە، ئەو  شارستانیەتیەكان ژیانی تایبەتی خۆی و ڕێڕەوی تایبەتی خۆی هەیە كە لە شێوەی باز
شارستانیەتەی بەدەستی دەهێنێت لە ناو خۆیدا دەمێنێتەوە كاریگەری ناخاتە سەر شا ڕستانیتەكانی تری  
لە نێوان دو شارستانیەتدا  لەهەمانكاتدا ناكەوێتە ژێر كاریگەریان، ئەگەر هەر وێكچونێكیش  دەوروبەری، 

بەڵ بێ،  كاریگانەوە  هۆی  بە  نییە  ئەوە  مانای  بەپێی  ببینین  شارستانیەتییەو  بەو  تایبەت  دەستكەوتی  كو 
سروشت و ڕۆحی شارستانیە، بەم شێویە شارستانیەت بەهەمان قۆناغەكانی گەشەی مرۆڤدا تێدەپەڕێت  
بەم   مردنی شارستانیەت كۆتایی دێ،  بە  كە  هەیە  و زستانی  پایز  و  هاوین  بەهارو  هەر شارستانیەتێك 

و بەهەمان سوڕی شارستانیەت تێدەپەڕێ، ئا ئەوەیە پێی دەوترێ  شێوەیە شارستانیەتێكی تر بەرپادەبێت  
بە دوایەك داهاتنی دەوری شارستانیەتەكان ئەمە ئەو وێناكردنەیە كە لە لایەن هەر یەكە لە )ابن خلدون و 

 (. 245،ص 1964ڤیكۆ ( هەیە.)صبحی، 

 باسی سێیەم: بەراوردێك لەنێوان تێڕوانینی شپنگلەر و ئیبن خلدون بۆ خولیی شارستانێتی 

دوبیرمەندە    - ئەم  وجیاوازەكانی  لێكچو  خاڵە  تەواوی  بەراوردێكی  وادا  لەباسێكی  ناتوانین  ئەگەرچی 
                                                                                بخەینەڕو، بەڵام هەوڵمان داوە چەند بۆچونوتێڕوانینێكی هاوبەش وجیاوازی ئەم دوبیرمەندە بخەینە بەرباس.                             

هەریەكە لەم دو بیرمەندە ڕاڤەیەكی خولیان بۆ قۆناغەكانی بەدوای یەك داهاتنی شارستانیەت كردوە،    -
هەردوكیان ڕاڤەیەكی زیندویان بۆ شارستانیەت كردوە، پێیان وایە شارستانیەتیەكان لە دایك دەبن هەروەكو 

 مرۆڤ پاشان گەشە دەكەن دواتر لەناو دەچن.                

جیاوازیەك كە لەنێوان ئەم دو بیرمەندە هەیە شپنگلەر دەپرسێ ئایا مێژو زانستە؟ ئەگەرچی مێژو بەرز    -
ڕادەگرێ بەڵام پێی وانییە مێژو زانست بێ، چونكە لێكۆڵنەوەی زانستی هۆكاریەتی و یاسای جێگیر ڕۆڵی  

لێكۆڵینەوەی مێژوی چارە تیادا تیادا دەبینێت و زانست یەكسانە بە سروشت، بەڵام  نوس و شیعر ڕۆڵی 
دەبینێ و مێژو سەر بە ژیانە یان خۆی ژیانە. بەڵام ئبین خەلدون بەپێچەوانەوە هەوڵی زۆری داوە بۆ  

                                                ئەوەی مێژو وەك زانستێك  بخاتە ڕو كە یاساو ڕیسای خۆی هەیە لە لێكۆڵنەوەو بەدواداچوندا.                                         

ئەو میتۆدەی شپنگلەر پەسەندی دەكات میتۆدی )سیمائی(ەكە مێژونوس هەڵدەستێ بە نیشانە كردنی دیمەن  -
و ڕوخسار و خوێندنەوەی زیندوانەیە بۆ مێژو، پەی بردنە بە ناوەكی شتەكان بەم پێیە بێ پەیبردنی مێژو  

لە شعرەوە نزیكە شپنگلەر  مەعریفەیەكی فتریە، لەڕێگەی مەلەكەی ویژدانەوە دەرك دەكرێت مێژو شتێكە  
مێژو   لە  لێكۆڵنەوە  شاعیرێك  وەك  بەڵام  بكەین،  لە سروشت  لێكۆڵنەوە  زانایەك  وەك  ))پێویستە  دەڵێت: 
بكەین(( بە پێچەوانەوە تێڕوانینی بەراوردی و لێكۆڵینەوە لە هۆكاری دروست بونی ڕوداوەكان و دروستبونی 

 بن خەلدون.                                                                                              قۆناغەكانی شارستانیەت ئامرازی سەرەكین لای ئی 

ئیبن خەلدون پێی وایە گەلان قۆناغ بە قۆناغ لە هەوڵ و تێكۆشان دان بۆ باشتر كردنی ژیان، و لە ڕێگەی    -
بەڵام لای   بەرهەمدێت.  بۆ شارنیشینی شارستانیەت  لە كۆچەریەوە  بەرهەمهێنان گواستنەوە  و  كاركردن 

       شپنگلەر گەلان بەرهەمی شارستانیەتن نەك دروست كەری شارستانیەت.        

شپنگلەر پێی وایە بە لەدایك بونی شارستەنیەتی نوێ پشێوی و ئاڵۆزی نامێنێ كە پێشتر هەبو، ملكەچی    -
شارستانیەتی   قۆناغی  لە  گەلان  وایە  پێی  خەلدون  ئیبن  لەكاتێكدا  دەبێ.  دروست  یاسا  و  سیستەم  بۆ 

دامەزر دەمارگیری  بنەمای  لەسەر  خێڵەكیە،  كە  خۆیان  ڕەسەنایەتی  لە  وردە  دوردەكەونەوە  وردە  اوە 
                                                        دەمارگیری كە هێزی جوامێری و غیرەتە لە دەست دەدەن و دەكەونە دوای خۆشگوزەرانی.                                                  

ئیبن خەلدون باس لە گرینگی جوگرافی و ژینگەی سروشتی و كاریگەری  لەسەر مرۆڤەكان دەكات، و    -
وایە   پێی  شپنگلەر  لەكاتێكدا  دەكات،  بونیان  تێكەڵ  و  یەك  لەسەر  شارستانیەتەكان  كاریگەری  لە  باس 

گەر وێكچونێكیش  شارستانیەتەكان دروست دەبن و گەشەدەكەن هیچ كاریگەریەكیان بەسەر  یەكەوە نییە، ئە
 هەبێ ئەوە بەهۆی كاریگەری نییە بەڵكو لە سروشتی خۆیانە.                       

هەریەكە لە ئیبن خەلدون و شپنگلەر كەوتونەتە ژێر كاریگەری ئەو ژینگەو سەردەمەی تێیدا ژیاون ئیبن    -
خەلدون لەژێر چەتری ئاینی ئیسلام و ژینگەی عەرەب نیشینی كە باسی لە خێڵ وتیرەگەری و حەسبیەت  

شێوە   بەهەمان  دادەنێت.  دەوڵەتیان  و  شارستانیەت  بونی  دروست  بنەمای  بە  لەژێر  دەكات  شپنگلەریش 
كاریگەری بارودۆخی ئەوكاتی ئەوروپا كە لەسەردەمی جەنگی جیهانی یەكەم بوەو كەوتۆتە ژێر كاریگەری  
ڕۆژئاوا(  شارستانیەتی  )ڕوخانی  لێكردوە  وای  بوە  هەرئەمەش  بوە  ڕەشبین  تاڕادەیەك  و  ڕوداوانە  ئەو 

 بنوسێت.  

 ئەنجام 

ئەگەرچی هەریەكە لە شپنگلەر وابن خلدون تێروانینێكی خولییان بۆ شارستانیەت هەیە، ئەواهەریەكە لەم    -
دوبیرمەندە تێڕوانینی جیایان هەیە لەسەر شارستانیەت، دو بیرمەندی سەردەمەكەی خۆیانن و كاریگەری  

 بوە.  فەلسەفەی باوی ئەوكاتەو واقیعی كۆمەڵایەتی كۆمەڵگە و ژینگەكەیان لەسەر  

شپنگلەر خوێندنەوەیەكی فرەڕەهەندی هەیە بۆ شارستانیەت و مێژو، زانست و مێژو لێك جیادەكاتەوە و    -
 میتۆدی سیمائی بەكاردەهێنێ و پێیوایە مێژو زیاتر لە شیعر نزیكترە. 

شپنگلەر پێیوایە شارستانیەتەكان وەكو ژیانی مرۆڤ زیندون و سەرهەڵدەدەن و گەشە دەكەن و پاشان    -
بەچوار   وایە شارستانیەت  پێی  یەكتری،  لەسەر  نییە  كاریگەریەكیان  هیچ  وەشارستانیەتەكان  لەناودەچن، 

 قۆناغدا دەڕوات وەك وەرزەكانی ساڵ )بەهار، هاوین، پایز، زستان( 

بەڵام ابن خلدون پێیوایە بناغەی شارستانیەت لەژیانی خێڵ وهۆزەكانی شارنشینەكانەوە سەرهەڵدەدات   -
دوای   دەكەوێتە  خەڵك  وە  دەمارگیری  نەمانی  بەهۆی  و  شارنشینی  قۆناغی  بۆ  دەگوازرێتەوە  پاشان  و 

لەبیردەچێتەوە، خۆی  ئەسڵی  و  دەپوكێتەوە،   خۆشگوزەرانی  و  لەناودەچێ  شارستانیەتەكەی  وردەوردە 
وەتەمەنی دەوڵەت جیاوازە لە تەمەنی شارستانیەت لەوانەیە دەوڵەت لەناو بچێت، بەڵام شارستانیەت هەر  
بمێنێ، بۆیە دەگەینە ئەو ئەنجامەی بڵێین ئەگەرچی چەند بۆچونێكی هاوبەشیان هەیە، بەڵام لەزۆر ڕوەوە  

                                                          جیا لێكدانەوە بۆ مێژو و شارستانیەت دەكەن.                                                                                      هەریەكە میتۆدێكی جیا و بە تێڕوانینێكیبەتەواوی جیاوازن و  

Abstract: 

Civilization and history are two autonomous notions while there is an important correlation 

between them. We are not able to say anything on civilization without looking back at 

history. One can say civilization creates history and history rewrites civilization. It is the 

duty of history to explore and study civilization and the reason for their creation 

thoroughly. According to Spengler’s analysis the interpterion of civilization and history in 

his famous book (The decline of the West). He believes that the principal of history is 

civilizations. History is inconceivable in its true meaning, without civilization. He 

mentions that each civilization has its own figures. This philosopher believes that like all 

the other creatures civilization is born and alive and passes through all stage of live, youth, 

old ages and death. Which is a current role of history. Conversely, Ibn Khaldun considers 

that history is a science among the sciences, it has its own methods that the historical events 

can be clarified historically and each accident can be attributed to its actual intention. The 

historians must use different methods. They must have a critical idea. He believes that 

human society is developing just like an alive creature. Whenever a society becomes 

historic, another society takes its place. This cycle goes through several stages, migration 

stage, invasion stage and urban stage. Consequently, these theorists have an alive cycle 

analysis for the stages of civilization. They believe that as human beings civilization are 

born they grow and then they breakdown. Nonetheless, they have different opinions, 

Spengler claims that history isn’t a science. Conversely Ibn Khaldun has tried hard to 

identify history as a science. According to Ibn Khaldun, the nations are trying to improve 

life from migration to civilization. But then again according to Spengler the nations are 

basically belong to the civilization. 

 

 Keywords: Spengler, Ibn Khaldun, Civilization, Method, Stage of Development, cyclical 

Comparison. 

 :پەراوێز
ك( لە تونس لە دایك بوە و  808-732ز،  1406-1332ناوی )عبدالرحمان ابن محمد ابن خلدون( ناسراوە بە ابن خلدون )  - 1

ناوبانگی   حەوت بەرگدا تۆمار كردوە.ابن خلدون بەهۆی بەشی یەكەمی كتێبەكەیەوە ) المقدمة(لە قاهیرە مردوە، هزری خۆی لە  
دەركردوە كە تێیدا باس لە زانستی كۆمەڵناسی و زانستی عیمران كە دەروازەیەكی دروستە بۆ تێگەیشتنی مێژو.لەمێژوی  
ئیسلامدا ابن خلدون بەتاكە نوسەر دادەندرێت، كە بەوپەڕی ڕاشكاویەوە لەبارەی ئاكارە دونیا ویستیەكەی خۆیدا دواوە لە  

 (.                                                                                                                189، 2006(، )محمد،11-9، 2006)ابن خلدون، بڕوانە  پەرتوكی )التعریف(دا.

لە بیلا كامبورج لە دایك بوە، لە زانكۆی بەرلین تابەتمەندی    1880فەیلەسوفی میسالی ئەڵمانی ئۆسواڵت شپنگلەر لە ساڵی    -2
لە بواری زانستە سروشتیەكاندا وەرگرتوە، هەروەها لە زانكۆی هامبۆرگ ماتماتیكی خوێندوە دكتۆرای دەربارەی فیلەسوفی   

كاری وانە وتنەوەی ئەنجامداوە لەشارەكانی )بڕۆكن و دۆسڵدۆرف و هامبۆرگ(    1910یۆنانی )هیراكلیتس( بوە تا ساڵی  
وانەكانی ماتماتیك و زانستی زیندەوەرو زمانی ئەڵمانی و جوگرافیا و مێژوی بۆ ماوەیەكی كەم وتۆتەوە، ئەو دەیویست كاتی 

امەتی لە گەڕەكێكی هەژارنیشن لە میونخ هەبێ بۆ لێكۆڵینەوەو نوسین، كە جەنگی جیهانی یەكەم هەڵگیرسا بەهۆی كەم دەر
نشتەجێبولە خواردنگەی كرێكاران نانی دەخوارد و پاشان لە ژورە ساردەكەی خەریكی نوسینی كتێبەكەی )ئاوابونی ڕۆژئاوا( 

 ،(.2015(،)محمد،13-11، 2009بو، كە سەرجەم فەلسەفەكەی تێداكۆكردۆتەوە. بڕوانە)عەبدول،

 

 


